
KHUTBAH JUMAAT 
 

“MURAQABAH DAN IHSAN DALAM RAMADAN” 
(27 Februari 2026M/ 9 Ramadan 1447H) 

 
 

 مِايَصِّلا رِهْشَ كِارَدْلإِِ انَقََّـفوَوَ ،مِلاَسْلإِْلِ 4َادَهَ ىْذَِّلا ِِّٰ+ دُمْحَـلْاَ ،ِِّٰ+ دُمْحَـلْاَ
 4َدَيِّسَ َّنأَ دُهَشْأَوَ ،مَُّلاعَلْا كُلِمَلْا اللهُ َّلاإِ هَــٰـلَإِ لاَ نْأَ دُهَشْأَوَ .مِايَقِلْاوَ
  .م4َِلأَْا دُيِّسَ هُلُوسُرَوَ هُدُبْعَ ادًَّمحَـمُ
 هِلِآ ىٰلَعَوَ ،مَاصَوَ ىَّلصَ نْمَ يرِْخَ دٍَّمحَـمُ 4َدِيِّسَ ىٰلَعَ مْلِّسَوَ لِّصَ َّمهُلّٰلاَ
  .مِارَكِلْا هِبِاحَصْأَوَ
 .نَومُلِسْمُ مْتُـْنأَوَ َّلاإِ َّنتُومُـتَ لاَوَ هِتِاقَـُت َّقحَ اللهَ اوقَُّـتاِ ،اللهِ دَابَعِ ايَـَف ،دُعْـَب اَّمأَ

 

Muslimin yang dirahmati Allah, 
Bertakwalah kepada Allah subhanahu wata'ala dengan 

melaksanakan segala perintah-Nya, dan meninggalkan segala 

tegahan-Nya. Lakukanlah ibadah puasa, solat, tilawah dan qiyam 

dengan sebaik-baiknya. Semoga rahmat dan keberkatan daripada-

Nya sentiasa mendampingi kita. 
 

Berikan tumpuan yang sepenuhnya kepada khutbah yang 

disampaikan, hindari perkara-perkara lagha, berbual-bual dan 

berinteraksi dengan telefon bimbit di tangan. Mudah-mudahan kita 

meraih kesempurnaan ganjaran solat Jumaat yang dijanjikan. Pada 

hari ini, khatib akan membicarakan khutbah yang bertajuk, 

"Muraqabah Dan Ihsan Dalam Ramadan". 

Muslimin yang dirahmati Allah, 
Alhamdulillah, syukur ke hadrat Allah subhanahu wata'ala kerana 

kita masih diberikan kesempatan untuk berada di bulan Ramadan al-

Mubarak. Bulan ini menyuntik ketenangan jiwa, menghidupkan hati 

yang merindukan keampunan dan menyuburkan lagi benih-benih 

takwa. Marilah bersama-sama kita mengisi bulan ini dengan ibadah 

dan ketaatan serta memastikan zahir dan batin kita mencerminkan 

keimanan dan ketaqwaan. Semoga penghujung perjalanan ini 

diserikan dengan lailatul qadar dan keberkatan. 
 

Ibadah puasa adalah ibadah rahsia yang istimewa. Sebabnya, hanya 

Allah subhanahu wata'ala sahaja yang mengetahui sama ada kita 

benar-benar berpuasa atau sebaliknya, bukan sahaja dari makan 

dan minum, tetapi juga dari sudut tuturkata, penglihatan, dan 

anggota badan yang lain, bermula daripada terbitnya fajar hingga 

terbenamnya matahari. 
 

Oleh itu, ibadah puasa menuntut keikhlasan dan kesedaran bahawa 

Allah subhanahu wata'ala sentiasa memerhati setiap tingkahlaku 

dan tutur bicara kita. Inilah yang disebut sebagai muraqabah – 

merasakan diri diawasi oleh Allah subhanahu wata'ala dalam setiap 

keadaan dan ketika. Firman Allah subhanahu wata'ala dalam Surah 

al-‘Alaq, ayat 14: 

 )١٤( ىٰرَـَي ََّ+ٱ َّنkَِ ملَعْـَي لمَْأَ

Maksudnya: Tidakkah dia mengetahui bahawa sesungguhnya Allah 

melihat (segala amal perbuatannya dan membalasnya)? 

Jika kita memiliki sifat muraqabah, kita akan cuba untuk memperbaiki 

diri dan perbuatan, walaupun tanpa pengetahuan orang lain. Ia amat 

berkait rapat dengan nilai ihsan, malah merupakan langkah pertama 

untuk mencapainya. 
 

Apakah pula erti ihsan? Untuk menjawab soalan ini, Abu Hurairah 

radiallahu anhu ada meriwayatkan sabda Rasulullah sallallahu alaihi 

wasallam yang berbunyi: 

 )) ... كَارَـَي هَُّنإِفَ هُارَـَت نْكُتَ لمَْ نْإِفَ ،هُارَـَت كََّنأَكَ اللهَ دَبُعْـَت نْأَ ... ((

Maksudnya: ... (Ihsan adalah) beribadah kepada Allah seolah-olah 

kamu melihat-Nya, namun jika kamu tidak dapat melihat-Nya, 

ketahuilah bahawa Dia sentiasa melihatmu ... 
(Hadis riwayat Imam al-Bukhari) 

 

Ihsan membawa maksud berkelakuan sebaik mungkin dalam setiap 

perkara, kerana didorong oleh kesedaran bahawa Allah subhanahu 

wata'ala adalah Ar-Raqīb, yang sentiasa mengawasi kita. 
 

Kaum muslimin yang dirahmati Allah, 
Muraqabah dan ihsan adalah dua nilai yang saling berkait rapat. 

Apabila pengawasan Allah (muraqabah) dirasai dan dijiwai oleh kita, 

maka sifat itu akan menghalang kita daripada melakukan dosa dan 

kesalahan dengan sengaja. Pada masa yang sama, kita akan 

berusaha untuk melakukan setiap perkara dengan cara yang terbaik 

(ihsan). Ini berlaku dalam ibadah, interaksi sesama makhluk, malah 

dalam semua aspek kehidupan. Justeru, marilah kita berazam dan 

berusaha, melalui latihan ibadah puasa pada bulan ini, agar nilai 

muraqabah dan ihsan dapat diterapkan dalam kehidupan seharian 

kita, termasuk dalam beberapa aspek berikut: 
 

Pertama: Dalam diri sendiri dan keluarga. 

Sifat muraqabah akan membentuk peribadi kita sebagai mukmin 

yang terbaik. Kita akan menyantuni keluarga dengan penuh kasih 

sayang, kejujuran, dan tanggungjawab. Kita tidak menganiaya, 

mengguris perasaan, atau mengabaikan mereka. Kita juga akan 

bersedia untuk membantu sanak saudara yang berada dalam 

kesulitan, kerana mungkin kita diberikan sedikit kelebihan nikmat 

oleh Allah subhanahu wata'ala. Apa yang penting adalah kesedaran 

dalam diri bahawa kita sendiri bergantung kepada bantuan Allah 

subhanahu wata'ala. 
 

Kedua: Dalam masyarakat. 

Sifat muraqabah akan menjadikan kita individu yang bersikap adil 

dan prihatin terhadap sesama manusia. Kita meleraikan perbalahan, 

membantu golongan yang memerlukan, dan tidak meremehkan 

masalah yang dihadapi orang lain. Kita menjaga kebersihan alam 

sekitar, menolak pencemaran, tidak boros dalam berbelanja, tidak 

berlebihan sehingga membazir makanan dan minuman, terutama di 

bulan Ramadan. Kita juga berhemat dalam penggunaan sumber 

tenaga dan air, termasuk apabila berwuduk. 
 

Ketiga: Dalam Pekerjaan. 

Sifat muraqabah menjadikan kita pekerja yang jujur, berdisiplin, dan  

bertanggungjawab. Kita menyelesaikan tugas tepat pada waktu, 

tidak “mencuri tulang”, dan tidak menyalahgunakan kuasa. Kita 

percaya bahawa bersikap ihsan dalam pekerjaan (melakukan tugas 

dengan sebaik mungkin) membawa keberkatan dan kejayaan. 
 

Keempat: Dalam Menghadapi Ujian Hidup. 

Seorang mukmin yang memiliki sifat muraqabah menghadapi ujian 

hidup dengan sabar dan tawakal. Ia membantu mengatasi rasa 

kekosongan, kerana yakin bahawa Allah subhanahu wata'ala 

sentiasa mendampingi dan memberikan jalan keluar. Kita tetap cekal 

ketika dihimpit masalah kewangan, diduga dengan penyakit, atau 

kehilangan orang yang dicintai. Kita menjadi hamba yang lebih 

bersyukur apabila urusannya diringankan. Dalam erti kata lain, ujian 

yang dihadapi dengan sifat muraqabah dan ihsan menjadi peluang 

untuk meningkatkan keimanan dan ketakwaan, bukannya 

melunturkan dan melemahkan. 
 

Justeru, janganlah kita sia-siakan Ramadan ini. Bersama-samalah 

kita menjadikannya sebagai medan latihan untuk memupuk dan 

menyemai sifat muraqabah dan ihsan. Perbanyakkanlah doa, 

istighfar, sedekah, membaca al-Quran dan usaha memperbaiki 

akhlak. Semoga Allah subhanahu wata'ala menerima amalan kita 

dan menjadikan kita dalam kalangan hamba-Nya yang bertakwa. 
 

Kaum muslimin yang dirahmati Allah, 
Mengakhiri khutbah pada hari ini, khatib ingin membuat beberapa 

rumusan: 

Pertama: Umat Islam hendaklah menyemai sifat muraqabah dan 

ihsan dalam kehidupan. 
 

Kedua: Sifat muraqabah akan menghalang kita daripada melakukan 

dosa dan kesalahan dengan sengaja kerana menyedari bahawa 

Allah subhanahu wata'ala sentiasa mengawasi kita. 
 

Ketiga: Sifat ihsan akan mendorong kita untuk berusaha melakukan 

setiap perkara dengan cara yang terbaik sama ada dalam ibadah, 

interaksi sesama makhluk, malah dalam semua aspek kehidupan. 
 

Marilah kita bersama-sama menghayati firman Allah subhanahu 

wata’ala dalam surah al-Hadid, ayat 4: 

 .مِيْحَِّرلا نِــٰـحمََّْرلا اللهِ مِسْبِ .مِيْجَِّرلا نِاطَيَّْشلا نَمِ ِ+ِ( ذُوْعُاَ
 ۚ شِرْعَلْٱ ىلَعَ ىٰوَـَتسْٱ َّثمُ مsٍَّأَ ةَِّتسِ فىِ ضَرْلأَْٱوَ تِوَٰٰ'مََّسلٱ قَلَخَ ىذَِّلٱ وَهُ
 جُرُعْـَي امَوَ ءِآمََّسلٱ نَمِ لُزِنيَ امَوَ اهَْـنمِ جُرُيخَْ امَوَ ضِرْلأَْٱ فىِ جُلِيَ امَ مُلَعْـَي
 )٤( يرٌصِبَ نَولُمَعْـَت ابمَُِ َّ+ٱوَ ۚ مْتُنكُ امَ نَيْأَ مْكُعَمَ وَهُوَ ۖ اهَيفِ

 

Maksudnya: Dialah yang menjadikan langit dan bumi dalam enam 

masa, kemudian Dia istawa di atas Arasy. Dia mengetahui apa-apa 

yang masuk ke dalam bumi dan apa-apa yang keluar dari dalamnya, 

apa-apa yang turun dari langit dan apa-apa yang naik ke sana dan 

Dia bersama kamu di mana-mana sahaja kamu berada. Dan Allah 

Maha Melihat apa-apa yang kamu lakukan. 

 تsَِلآْا نَمِ هِيفِ امَـبِ مْكsَُّإِوَ نيِعَفَـَنوَ ،مِيظِعَلْا نِآرْقُلِْ� مْكُلَوَ ليِ اللهُ كَرََ�
 لُوقُأَ ،ميلِعَلْا عُيمَِّسلا وَهُ هَُّنإِ ،هُتَوَلاَتِ مْكُنْمِوَ نيِّمِ لََّبقَـَتوَ ،مِيكِحَـلْا رِكْذِّلاوَ
 تِامَلِسْمُلْاوَ ينَْمِلِسْمُلْا رِئِاسَلِوَ مْكُلَوَ ليِ مَيْظِعَلْا اللهَ رُفِغْـَتسْأَوَ ،اذَـٰهَ ليِوْـَق
 وَهُ هَُّنإِ هُوْرُفِغْـَتسْافَ ،تِاوَمْلأَْاوَ مْهُْـنمِ ءِايَحْلأَْاَ تِانَمِؤْمُلْاوَ ينَْنِمِؤْمُلْاوَ
  مُيْحَِّرلْا رُوْفُغَلْا

KHUTBAH JUMAAT KEDUA 
_____________________________________________________________ ______________________________________________________________ 

 

 اللهُ َّلاإِ هَــٰـلَإِ لاَ نْأَ دُهَشْأَ .رَمَأَ امَكَ ايرًثِكَ ادًحمَْ ِِّٰ+ دُمْحَـلْاَ .ِِّٰ+ دُمْحَـلْاَ
 لِّصَ َّمهُلّٰلاَ .هُلُوْسُرَوَ هُدُبْعَ ادًَّمحَـمُ 4َدَيِّسَ َّنأَ دُهَشْأَوَ ،هُلَ كَيْرِشَ لاَ هُدَحْوَ
 ،دُعْـَب اَّمأَ .ينَْعِجمَْأَ هِبِاحَصْأَوَ هِلِأٰ ىٰلَعَوَ دٍَّمحَـمُ 4َدِيِّسَ ىٰلَعَ كْرَِ�وَ مْلِّسَوَ
 .نَوْحُلِفْـُت مْكَُّلعَلَ هِتِاقَـُت َّقحَ اللهَ اوقَُّـتاِ ،اللهِ دَابَعِ ايَـَف

 

Kaum muslimin yang dirahmati Allah, 
Pada musim cuaca panas dan hujan yang silih berganti ini, khatib 

menyeru agar kita sentiasa menjaga kesihatan diri dan mematuhi 

nasihat yang diberikan oleh pihak berkuasa dari masa ke masa.  
 

Selain itu, teruslah istiqamah menghidupkan masjid dan surau 

dengan solat fardu berjemaah dan majlis-majlis ilmu. Bimbinglah ahli 

keluarga kita agar tetap menjaga solat lima waktu. 
 

Perkukuhkanlah perpaduan dengan sikap saling menghormati dan 

bekerjasama sesama masyarakat. Pastikan rezeki yang kita perolehi 

adalah halal lagi baik, kerana makanan yang halal adalah sumber 

keberkatan hidup. Imam at-Tabarani rahimahullah meriwayatkan 

daripada Ibnu Abbas radiallahu anhuma bahawa Rasulullah 

sallallahu alaihi wasallam bersabda: 

 )) هِبِ لىَوْأَ رُاَّنلافَ َ�رِّلاوَ تِحُّْسلا نَمِ هُمُلحَْ تَبَـَن دٍبْعَ اَُّيمأَوَ ... ((

Maksudnya: Sesiapa sahaja daripada kalangan manusia, 

dagingnya itu tumbuh dari perkara yang haram dan amalan riba, api 

nerakalah yang patut (untuk membakar dan menghilangkan) daging 

tersebut. 
 

Hidup beragama bukan hanya pada ibadah, tetapi juga dengan 

menjauhi perkara yang memudaratkan. Justeru, hendaklah kita 

menjauhkan diri dan keluarga daripada gejala penyalahgunaan 

dadah, bahan inhalan dan ketum, perjudian dan segala bentuk 

maksiat. Semua ini hanya membawa kepada kehancuran hidup dan 

meruntuhkan masa depan kita dan umat. 
 

Pada hari yang mulia ini juga, perbanyakkanlah selawat ke atas Nabi 

Muhammad sallallahu alaihi wasallam seperti yang diperintahkan 

oleh Allah subhanahu wata'ala dalam Surah al-Ahzab, ayat 56: 

 هِيْلَعَ ا۟وُّلصَ ا۟ونُمَاءَ نَيذَِّلٱ اهَُّـيأَـــٰٓــيَ ۚ بىَِِّّنلٱ ىلَعَ نَوُّلصَيُ ۥهُتَكَئِـٰٓلَمَوَ ََّ+ٱ َّنإِ
 .امًيلِسْتَ ا۟ومُلِّسَوَ

Maksudnya: Sesungguhnya Allah dan malaikat-Nya berselawat 

(memberi segala penghormatan dan kebaikan) kepada Nabi 

(Muhammad sallallahu alaihi wasallam); wahai orang yang beriman, 

berselawatlah kamu kepadanya serta ucapkanlah salam sejahtera 

dengan penghormatan yang sepenuhnya. 

 ىٰلَعَ تَيَّْلصَ امَكَ ،دٍَّمحَـمُ 4َدِيِّسَ لِأٰ ىٰلَعَوَ دٍَّمحَـمُ 4َدِيِّسَ ىٰلَعَ لِّصَ َّمهُلّٰلاَ
 لِأٰ ىٰلَعَوَ دٍَّمحَـمُ 4َدِيِّسَ ىٰلَعَ كْرFَِوَ ،مَيْهِارَـْبإِ 4َدِيِّسَ لِأٰ ىٰلَعَوَ مَيْهِارَـْبإِ 4َدِيِّسَ
 فيِْ ،مَيْهِارَـْبإِ 4َدِيِّسَ لِأٰ ىٰلَعَوَ مَيْهِارَـْبإِ 4َدِيِّسَ ىٰلَعَ تَكْرFََ امَكَ ،دٍَّمحَـمُ 4َدِيِّسَ
 .دٌيْجِـمَ دٌيْحمَِ كََّنإِ ،ينَْمِلَاعَلْا

 رَمَعُوَ رٍكْبَ بيِْأَ انَتِادَاسَ ،ينَْيِّدِهْمَلْا نَيْدِشِاَّرلا ءِافَلَخُـلْا نِعَ َّمهَُّللا ضَرْاوَ
 .نِيْدِّلا مِوْـَي لىَإِ نٍاسَحْإِـبِ مْهُـلَ ينَْعِبِاَّتلاوَ ةِبَاحََّصلا نِعَوَ ،يٍّلِعَوَ نَامَثْعُوَ
 مْهُْـنمِ ءِآيَحْلأَاْ تِانَمِؤْمُلْاوَ ينَْنِمِؤْمُلْاوَ تِامَلِسْمُلْاوَ ينَْمِلِسْمُلْلِ رْفِغْا َّمهُلّٰلاَ
 .تِاجَاحَـلْا يَضِاقَ sَوَ تِاوَعََّدلا بُيْجِـمُ بٌيْرِقَ عٌيْسمَِ كََّنإِ .تِاوَمْلأَْاوَ

 

Ya Allah, Ya Rahman, Ya Rahim, bantulah saudara-saudara kami 

yang memerlukan bantuan di mana sahaja mereka berada, 

khususnya di bumi Palestin. Kurniakanlah mereka perlindungan, 

keamanan, dan kemenangan dengan rahmat-Mu, wahai Tuhan Yang 

Maha Pengasih. 
 

Ya Allah, Ya Ghaffaar, ampunilah segala dosa-dosa kami, ibu bapa 

kami, keluarga dan guru-guru kami. Limpahkanlah kepada kami 

kesejahteraan dan kebahagiaan di dunia dan di akhirat. 
 

Ya Allah, Kurniakanlah kecemerlangan pendidikan kepada anak-

anak kami dalam apa sahaja bidang yang mereka ceburi. 

Tambahkanlah ilmu dan kemahiran yang bermanfaat kepada 

mereka, suburkanlah jiwa mereka dengan akhlak yang mulia dan 

terpuji. Jadikanlah anak-anak kami pemimpin dalam kalangan orang 

yang bertakwa.  
 

Ya Allah, Kurniakanlah kepada kami kekuatan untuk mengejar 

segala kebaikan yang telah Engkau sediakan dalam bulan Ramadan 

Al-Mubarak ini. Jauhkanlah diri kami daripada godaan nafsu yang 

akan merosakkan proses peribadatan dan perhambaan kami 

kepadaMu sepanjang bulan yang agung ini Ya, Allah. 
 

Ya Allah, Ya Hadi, Ya Ḥakim, berikanlah taufiq dan hidayat-Mu 

kepada kami semua dan juga kepada pemimpin-pemimpin Negara 

kami, khasnya kepada Seri Paduka Baginda Yang di-Pertuan Agong 

Malaysia, dan juga pemimpin-pemimpin negeri kami, khususnya 

Tuan Yang Terutama Yang di-Pertua Negeri Sarawak. 
 

Ya Allah, Ya Ḥafiẓ, Jadikanlah kami umat yang berintegriti, bersatu-

padu, dan umat yang terbilang dalam semua bidang yang kami 

ceburi demi mendukung negara yang maju dan makmur serta 

mendapat perlindungan-Mu, ya Allah. Kekalkanlah perpaduan kami 

atas pegangan Ahli Sunnah Wal Jamaah. Limpahkanlah nikmat 

keselamatan, kesihatan, dan ketenangan, serta lindungilah kami 

daripada segala musibah, wabak dan bala yang tidak diingini. 

 ،ينْمِأٰ .رِاَّنلا بَاذَعَ انَقِوَ ةًنَسَحَ ةِرَخِلآاْ فيِوَ ةًنَسَحَ ايَـْنُّدلا فيِ انَتِأٰ آنََّـبرَ
 .ينَْمِلَاعَلْا َّبرَ sَ ينْمِأٰ
 نِعَ ىٰهَْـنـَيوَ بىَٰرْقُلْا يذِ ءِآتَيإِوَ .نِاسَحْلإِاْوَ لِدْعَلِْ� رُمَُْ§ اللهَ َّنإِ .اللهِ دَابَعِ
 مَيْظِعَلْا اللهَ اورُكُذْافَ .نَوْرَُّكذَتَ مْكَُّلعَلَ مْكُظُعِيَ .يِغْـَبلْاوَ رِكَنْمُلْاوَ ءِآشَحْفَلْا
 رُكْذِلَوَ .مْكُطِعْـُي هِلِضْفَ نْمِ هُوْـلُأَسْاوَ .مْكُدْزِيَ هِمِعَنِ ىٰلَعَ هُوْرُكُشْاوَ .مْكُرْكُذْيَ

 .ةَلاََّصلا اومُيْقِأَ .نَوعُـَنصْتَ امَ مُلَعْـَي اللهُوَ .برَُكْأَ اللهِ


